
Число: 155-00/25
Датум: 13.11.2025.
ЗАПИСНЇК ЗОЗ 40. ПОРЯДНЕЙ СХАДЗКИ НАЦИОНАЛНОГО СОВИТУ РУСНАЦОХ
отриманей 13.11.2025. року у Руским Керестуре
Штерацета порядна схадзка Националного совиту рускей националней меншини отримана штварток, 13. новембра 2025. року з початком на 18,00 годзин у просторийох Дома култури у Руским Керестуре. На схадзки були присутни 13 члени Националного совиту: предсидатель Стеван Самочета и члени: Олена Папуґа, Мария Дорошки, Михайло Фейса, Микола Папуґа, Тамара Балоґ, Микола Кухар, Владимир Олеяр, Биляна Ковачевич, Михайло Пашо, Мелания Мали, Славиша Сабадош и Наташа Макаї Мудрох. Одсутни були: Деян Загорянски, Желько Ковач, Наташа Еделински Миколка, Силвия Малацко, Нада Хромиш Аничич и Мария Станкович.
На схадзки були присутни секретар НС Таня Арва-Планчак, директор Завода за културу войводянских Руснацох Сашо Сабадош и новинаре зоз шора наших медийох.

Схадзку отворел предсидатель Стеван Самочета, привитал нових членох Националного совиту, констатовал же присутни 13 члени Националного совиту и же єст кворум за роботу.
За схадзку предложени шлїдуюци 
Дньови шор:
1. Активносци медзи двома схадзками
2. Потвердзованє мандатох нових членох Националного совиту
3. Приношенє одлуки о Звиту ревизиї финансийного дїлованя Националного совиту Руснацох у 2024. року
4. Приношенє одлуки о позарядовей стипендиї
5. Розришенє и менованє члена Управного одбору Новинско видавательней установи „Руске слово“
6. Предкладанє за вибор члена Совиту за медзинационални одношеня Городу Нового Саду

7. Даванє думаня на вименки и допольнєня Финансийного плану Завода за културу войводянских Руснацох за 2025. рок
8. Приношенє одлуки о менованю подпредсидателя и одредзованю заменїка предсидателя

9. Приношенє одлуки о менованю  членох Вивершного одбору
10. Приношенє одлуки о менованю  членох Одбора за образованє
11. Приношенє одлуки о менованю  членох Одбора за културу
12. Приношенє одлуки о менованю предсидателя и членох Одбора за информованє

13. Приношенє одлуки о менованю предсидателя и членох Одбора за службене хаснованє язика и писма
14. Даванє думаня о кандидатох за директора Основней школи „Коста Трифкович“ у Новим Садзе

15. Рижне

Дньови шор прилапени зоз 12 гласами „за“.

Записнїки зоз 33., 34., 35., 36. 37., 38. и 39.  схадзки прилапени зоз 12 гласами „за“.

Точка 1. 

Предсидатель Стеван Самочета поинформовал присутних о активносцох хтори мал од остатнєй схадзки Совиту, а як назначнєйши визначел:
· делеґация Совиту мала стретнуца з министрами Министерства за людски и меншински права и дружтвени диялоґ и Министерства информованя. Ту було поради о конкурованю зоз проєктом Радио Руски Керестур и о купованю нєрухомосци за тирваце ришенє просторийох Руского слова, ґалериї...
· присуствовал на схадзки Координациї дзе бешедоване о Акцийним плану за меншини у рамикох поглавя 23.
· нащивел и Амбасаду Републики Ческей дзе з амбасадором бешедоване о конкурованю на їх проєкти, а амбасадор виражел жаданє нащивиц Керестур.
· професор Фейса участвовал на округлим столє „Од предписаньох по праксу - як обезпечиц применьованє и функционованє меншинских язикох“ на хторим найвецей слова було о службеним хаснованю меншинских язикох на уровню локалних самоуправох.
Точка 2.
Предсидатель Самочета пречитал Ришенє о додзельованю мандатох членом Националного совиту пре дати задзекованя, зоз чим и потвердзени мандати новим членом: Силвия Малацко, Владимир Олеяр, Мария Станкович и Наташа Макаї Мудрох.
Вон повинчовал новим членом и пожадал им конструктивну роботу у Совиту.
Точка 3.
Звит о ревизиї финансийного дїлованя у 2024. року закончени и послани до Министерства, алє потребне послац и одлуку Националного совиту о прилапеним Звиту.
Национални совит зоз  12 гласами „за“ принєсол шлїдуюцу одлуку:


На основи члена 10. пасус 1. точка 2. Закона о националних совитох националних меншинох („Службени глашнїк РС“, ч. 72/2009, 20/2014 – одлука УС, 55/2014 и 47/2018) и члена 8. пасус 1. точка 2. Статуту Националного совиту рускей националней меншини (ч. 01-02/23 од 16.01.2023. року), Национални совит рускей националней меншини на схадзки отриманей 13. новембра 2025. року принєсол

Одлуку


Прилапює ше Звит нєзависней ревизиї финансийного дїлованя Националного совиту рускей националней меншини, за период до 01.01.2024. по 31.12.2024. року.
Точка 4.
Зоз Основней и штреднєй школи послали вимогу же би ше додзелєла стипендия школярки хтора ше преписала до Ґимназиї по руски зоз другей штреднєй школи.

Национални совит зоз  12 гласами „за“ принєсол шлїдуюцу одлуку:

На основи члена 15. пасус 1. точка 5. Закона о националних совитох националних меншинох („Сл. глашнїк РС“ ч. 72/2009, 20/2014 - одлука УС, 55/2014 и 47/2018), члена 8. пасус 1. точка 9. Статуту Националного совиту рускей националней меншини (ч. 01-02/23 од 16.01.2023. року) и члена 7. Правилнїка о додзельованю стимулацийох и наградох у форми стипендийох (ч. 147-01/21 од 22.09.2021. року), Национални совит на схадзки отриманей 13. новембра 2025. року принєсол

Одлуку


Национални совит рускей националней меншини додзелює позарядову награду Йовани Фаршанґ, школярки руского оддзелєня ґимназиї у Основней и штреднєй школи „Петро Кузмяк“ у Руским Керестуре.


Позрядова награда виноши 5.000 динари мешачно, у чаше од октобра 2025. року по юний 2026. року.


Зоз наградзену школярку Национални совит подпише контракт о стипендованю.

Точка 5.
Членїца Управного одбора Руского слова спред занятих Марина Джуджар дала задзекованє пре конкурованє на функцию главного редактора. Место нєй предложена Таня Салонтаї.
Национални совит зоз  12 гласами „за“ принєсол шлїдуюцу одлуку:

У складзе зоз членом 10. Одлуки о снованю Новинско-видавательней установи „Руске слово“ число 50-02/25 од 19.05.2025. року, Национални совит рускей националней меншини на схадзки отриманей 13. новембра 2025. року принєсол

Ришенє
о розришеню члена Управного одбору Новинско-видавательней установи „Руске слово“
I


Розришує ше длужносци членїца Управного одбору НВУ „Руске слово“ Марина Джуджар з Руского Керестура зоз шора занятих, пре даванє задзекованя.

II


Ришенє о розришеню ступа на моц на дзень приношеня.


Тото ришенє ше обяви на интернет боку Националного совиту.
Национални совит зоз  12 гласами „за“ принєсол шлїдуюцу одлуку:


У складзе зоз членом 10. Одлуки о снованю Новинско-видавательней установи „Руске слово“ число 50-02/25 од 19.05.2025. року, Национални совит рускей националней меншини принєсол
Ришенє
о менованю члена Управного одбору Новинско-видавательней установи „Руске слово“
I


До Управного одбору НВУ „Руске слово“ менує ше по конєц тирваня мандата Таня Салонтаї з Нового Саду зоз шора занятих.

II


Ришенє о менованю ступа на моц на дзень приношеня.


Тото ришенє ше обяви на интернет боку Националного совиту.
Точка 6.
Зоз Городу Нового Саду сцигла молба же би ше до Совиту за медзинационални одношеня меновало нового члена место покойного Миломира Шайтоша. Предсидатель предложел Славишу Сабадоша.
Национални совит зоз  12 гласами „за“ принєсол шлїдуюцу одлуку:

На основи члена 98. пасус 8. Закона о локалней самоуправи („Сл. глашнїк РС“, ч. 129/2007, 83/2014 - др. закон, 101/2016 - др. закон, 47/2018 и 111/2021 - др. закон) и члена 22. пасус 1. точка 9. Закона о националних совитох националних меншинох („Сл. глашнїк РС“, ч. 72/2009, 20/2014 - одлука УС, 55/2014 и 47/2018), Национални совит рускей националней меншини приноши

Одлуку

о даваню предкладаня за члена
Совиту за медзинационални одношеня Городу Нового Саду
I


Славиша Сабадош, ул. Лазе Нанчича 1/а з Нового Саду, предклада ше за члена Совиту за медзинационални Городу Нового Саду.
II

Одлуку доручиц Скупштини Городу Нового Саду и обявиц на интернет боку Националного совиту.

Точка 7.
Директор Заводу Сашо Сабадош поинформовал членох же обидва заняти дали задзекованя, а Завод муши достац согласносц за розписованє конкурсу за запошльованє. З оглядом же цала процедура нє годна буц закончена по конєц рока, средства хтори предвидзени за плаци ше муша на иншаки способ потрошиц. Тиж вименєне же ше плановане ушорйованє библиотеки Заводу одклада, а место того будзе видрукована кнїжка „Музейна збирка у Руским Керестуре“, хтора закончена. З оглядом же нє годно пренєсц средства до шлїдуюцого року за Националне швето, векшина планованих трошкох будзе мушиц буц виплацена по конєц рока.
Национални совит єдногласно принєсол шлїдуюцу одлуку:

На основи члена 18 Одлуки о снованю Завода за културу войводянских Руснацох, Национални совит рускей националней меншини принєсол
Одлуку

Дава ше позитивне думанє о Вименкох и допольнєньох Програми роботи Завода за културу войводянских Руснацох за 2025. рок.
Национални совит єдногласно принєсол шлїдуюцу одлуку:

На основи члена 18 Одлуки о снованю Завода за културу войводянских Руснацох, Национални совит рускей националней меншини принєсол
Одлуку

Дава ше позитивне думанє о Вименкох и допольнєньох Финансийного плану Завода за културу войводянских Руснацох за 2025. рок.
Точка 8.
Национални совит зоз 11 гласами „за“, 1 „процив“ и 1 „стримани“ принєсол шлїдуюцу одлуку:

У складзе зоз членом 23. и 24. Статуту Националного совиту рускей националней меншини (ч. 01-02/23 од 16.01.2023. року), Национални совит рускей националней меншини на схадзки отриманей 13. новембра 2025. року принєсол

РИШЕНЄ

о виборe подпредсидателя Националного совиту 

рускей националней меншини

Член 1.


За подпредсидателя Националного совиту вибрани:

1. Никола Кухар з Дюрдьова.
Член 2.


Мандат подпредсидателя Националного совиту тирва по конєц мандату Националного совиту.


Мандат подпредсидателя може престац скорей часу на хтори є вибрани у случайох предвидзених зоз членом 21. пасус 2. Статуту.

Член 3.


За заменїка предсидателя Националного совиту рускей националней меншини меновани Никола Кухар з Дюрдьова.

Член 4.


Тото ришенє ступа на моц на дзень приношеня.


Тото ришенє ше обяви на интернет боку Националного совиту.
Точка 9.
Национални совит зоз 11 гласами „за“, 1 „процив“ принєсол шлїдуюцу одлуку:

У складзе зоз членом 27. Статуту Националного совиту рускей националней меншини (ч. 01-02/23 од 16.01.2023. року), Национални совит рускей националней меншини на схадзки отриманей 13. новембра 2025. року принєсол

РИШЕНЄ

о виборe членох Вивершного одбору

Член 1.


Национални совит за членох Вивершного одбору вибрал:

1. Владимира Олеяра з Руского Керестура и

2. Наташу Макаї Мудрох з Коцура.
Член 2.


Мандат членох Вивершного одбора престава зоз вицеком мандату Националного совиту, як и у случайох предвидзених зоз Статутом.

Член 3.


Тото ришенє ступа на моц на дзень приношеня.


Тото ришенє ше обяви на интернет боку Националного совиту.

Точка 10.

За членох Одбора за образованє предложени 6 особи и о каждей ше гласало окреме. Резултати гласаня:
мср Зденко Лазор - 11 гласи „за“, 1 „процив“ и 1 „стримани“
Андрея Чернок - 12 гласи „за“, 1 „процив“,

Наташа Макаї Мудрох - 12 гласи „за“, 1 „процив“,
Мая Дюмич - 12 гласи „за“, 1 „процив“,
мср Татяна Колєсар - 12 гласи „за“, 1 „процив“
Александра Йованов - 11 гласи „за“, 1 „процив“ и 1 „стримани“.

У складзе зоз резултатами гласаня, Национални совит принєсол шлїдуюцу одлуку:

У складзе зоз членом 38. Статуту Националного совиту рускей националней меншини (ч. 01-02/23 од 16.01.2023. року), Национални совит рускей националней меншини на схадзки отриманей 13. новембра 2025. року принєсол

РИШЕНЄ

о виборe членох Одбора за образованє
Член 1.


Национални совит за членох Одбора за образованє вибрал:

1. мср Зденко Лазор зоз Бикичу,

2. Андрея Чернок  з Руского Керестура,

3. Наташа Макаї Мудрох зоз Сримскей Каменїци,
4. Мая Дюмич зоз Суботици,
5. мср Татяна Колєсар з Коцура и

6. Александра Йованов з Нового Саду.
Член 2.


Мандат членох Одбора дефиновани зоз Статутом.

Член 3.


Тото ришенє ступа на моц на дзень приношеня.


Тото ришенє ше обяви на интернет боку Националного совиту.

Точка 11.
За членох Одбора за културу предложени два особи и о каждей ше гласало окреме.

Резултати гласаня:

Елемир Джуджар - 12 гласи „за“, 1 „процив“,

Ґабриєла Саянкович - 11 гласи „за“, 2 „процив“.

У складзе зоз резултатами гласаня принєшена шлїдуюца одлука:
У складзе зоз членом 38. Статуту Националного совиту рускей националней меншини (ч. 01-02/23 од 16.01.2023. року), Национални совит рускей националней меншини на схадзки отриманей 13. новембра 2025. року принєсол

РИШЕНЄ

о виборe членох Одбора за културу
Член 1.


Национални совит за членох Одбора за културу вибрал:

1. Елемир Джуджар зоз Кули,

2. Ґабриєла Саянкович з Руского Керестура.

Член 2.


Мандат членох Одбора дефиновани зоз Статутом.

Член 3.


Тото ришенє ступа на моц на дзень приношеня.


Тото ришенє ше обяви на интернет боку Националного совиту.

Точка 12.
Предсидатель Самочета пречитал предкладанє за предсидателя и членох Одбора за информованє.

Национални совит зоз 12 гласами „за“, 1 „процив“ принєсол шлїдуюцу одлуку:

У складзе зоз членом 38. Статуту Националного совиту рускей националней меншини (ч. 01-02/23 од 16.01.2023. року), Национални совит рускей националней меншини на схадзки отриманей 13. новембра 2025. року принєсол

РИШЕНЄ

о виборe предсидателя и членох Одбора за информованє
Член 1.


Национални совит вибрал Одбор за информованє у составе:


Мартица Тамаш з Вербасу, предсидателька

и члени:

1. Єлена Перкович зоз Петроварадину,

2. Саня Тиркайло зоз Шиду,

3. Мирон Джуня з Руского Керестура,

4. Владо Джуджар з Руского Керестура,

5. Лїляна Кирда з Руского Керестура,

6. Михайло Катона з Руского Керестура и

7. мср Златка Чизмар зоз Кули. 

Член 2.


Мандат Одбора и предсидателя и членох Одбора дефиновани зоз Статутом.

Член 3.


Тото ришенє ступа на моц на дзень приношеня.


Тото ришенє ше обяви на интернет боку Националного совиту.

Точка 13.
Предсидатель пречитал предкладанє за предсидателя и членох Одбора за службене хаснованє язика и писма и положел на гласанє.
Национални совит зоз 12 гласами „за“, 1 „процив“ прилапел таке предкладанє.

Потим професор Михайло Фейса, як меновани предсидатель Одбора, предложел же би за членїцу була менована и проф. др Светлана Стойков зоз Суботици.

Тото предкладанє прилапене зоз 12 гласами „за“, 1 „процив“, так же ришенє о менованю того Одбора глаши:

У складзе зоз членом 38. Статуту Националного совиту рускей националней меншини (ч. 01-02/23 од 16.01.2023. року), Национални совит рускей националней меншини на схадзки отриманей 13. новембра 2025. року принєсол

РИШЕНЄ

о виборe предсидателя и членох Одбора за службене хаснованє язика и писма
Член 1.


Национални совит вибрал Одбор за службене хаснованє язика и писма у составе:


проф. др Михайло Фейса зоз Коцура, предсидатель

и члени:

1. проф. др Юлиян Рамач зоз Коцура,

2. проф. др Мария Сакач з Нового Саду,

3. мр Гелена Медєши з Руменки,

4. мср Зинаида Будински з Нового Саду,

5. Анита Ґовля з Нового Саду и

6. проф. др Светлана Стойков зоз Суботици. 

Член 2.


Мандат Одбора и предсидателя и членох Одбора дефиновани зоз Статутом.

Член 3.


Тото ришенє ступа на моц на дзень приношеня.


Тото ришенє ше обяви на интернет боку Националного совиту.

Точка 14.
Предсидатель дал на гласанє даванє думаня о кандидатови за директора школи у Новим Садзе хтори достал найвекшу потримовку Наставнїцкей ради.
Национални совит зоз 12 гласами „за“ принєсол шлїдуюцу одлуку:

На основи члена 123. пасус 8. Закона о основох системи образованя и воспитаня (“Сл. глашнїк РС” ч. 88/2017, 27/2018 - др. закон, 10/2019, 6/2020, 129/2021 и 92/2023) и члена 12. пасус 1. точка 3. Закона о националних совитох националних меншинох (“Сл. глашнїк РС” ч. 72/2009, 20/2014 - одлука УС, 55/2014 и 47/2018) Национални совит рускей националней меншини приноши

Одлуку
о даваню думаня о кандидатох за вибор директора

Основней школи „Коста Трифкович“ у Новим Садзе
I
Кандидат Срдян Пришич – професор физичного воспитаня з Нового Саду - сполнює шицки предписани и нєобходни условия за вибор на предложену функцию.
II

Дава ше позитивне думанє о кандидатови зоз члена 1. тей Одлуки за вибор на функцию директора Основней школи „Коста Трифкович“ у Новим Садзе.
III
Одлуку доручиц Основней школи „Коста Трифкович“ у Новим Садзе и обявиц на интернет боку Националного совиту.
Точка 15.
Под точку „Рижне“ Михайло Фейса поинформовал членох же за 18.12. планує схадзку Одбора за службене. 
Схадзка закончена на 18,29 годзин.

записнїчар
предсидатель

Таня Арва-Планчак
Стеван Самочета

____________________________
__________________________________

